
paramAtmAShTakam

பரமாத்மாஷ்டகம்

ஶ்ரீக³ணேஶாய நம:॥
பரமாத்மँஸ்தவ ப்ராப்தௌ குஶலோऽஸ்மி ந ஸம்ஶய: ।
ததா²பி மே மநோ து³ஷ்டம் போ⁴கே³ஷு ரமதே ஸதா³॥ 1॥
யதா³ யதா³ து வைராக்³யம் போ⁴கே³ப்⁴யஶ்ச கரோம்யஹம் ।
ததை³வ மே மநோ மூட⁴ம் புநர்போ⁴கே³ஷு க³ச்ச²தி ॥ 2॥
போ⁴கா³ந்பு⁴க்த்வா முத³ம் யாதி மநோ மே சஞ்சலம் ப்ரபோ⁴ ।
தவ ஸ்ம்ரு’திர்யதா³ऽऽயாதி ததா³ பா⁴தி ப³ஹிர்முக²ம் ॥ 3॥
ப்ரத்யஹம் ஶாஸ்த்ரநிசயம் சிந்தயாமி ஸமாஹித: ।
ததா²பி மே மநோ மூட⁴ம் த்யக்த்வா த்வாம் போ⁴க³மிச்ச²தி ॥ 4॥
ஶோகமோஹௌ மாநமதௌ³ தவாஜ்ஞ்நாத்³ப⁴வந்தி வை ।
யதா³ பு³த்³தி⁴பத²ம் யாஸி யாந்தி தே விலயம் ததா³॥ 5॥
க்ரு’பாம் குரு ததா² நாத² த்வயி சித்தம் ஸ்தி²ரம் யதா² ।
மம ஸ்யாஜ்ஜ்ஞாநஸம்யுக்தம் தவ த்⁴யாநபராயணம் ॥ 6॥
மாயயா தே விமூடோ⁴ऽஸ்மி ந பஶ்யாமி ஹிதாஹிதம் ।
ஸம்ஸாரபாரபாதோ²தௌ⁴ பதிதம் மாம் ஸமுத்³த⁴ர ॥ 7॥
பரமாத்மँஸ்த்வயி ஸதா³ மம ஸ்யாந்நிஶ்சலா மதி: ।
ஸம்ஸாரது:³க²க³ஹநாத்த்வம் ஸதா³ ரக்ஷகோ மம ॥ 8॥
பரமாத்மந இத³ம் ஸ்தோத்ரம் மோஹவிச்சே²த³காரகம் ।
ஜ்ஞாநத³ம் ச ப⁴வேந்ந்ரூ’ணாம் யோகா³நந்தே³ந நிர்மிதம் ॥ 9॥
இதி ஶ்ரீயோகா³நந்த³தீர்த²விரசிதம் பரமாத்மாஷ்டகம் ஸம்பூர்ணம் ॥

